
Кириш 

Жонажон Ўзбекистонимиз миллий ривожланишнинг янги даврига дадил 

қадам қўймоқда. Ҳаётимизнинг барча жабҳаларида улкан ўзгаришлар юз 

бермоқда.Энг муҳим масала – энергия ресурсларидан самарали фойдаланиш.17 

Сўнгги беш йиллик ислоҳотларнинг натижасида мамлакатимизда Янги 

Ўзбекистонни барпо этишнинг зарур сиёсий-ҳуқуқий, ижтимоий-иқтисодий ва 

илмий-маърифий асослари яратилди. Жаҳон миқёсидаги мураккаб жараёнларни 

ва мамлакатимиз босиб ўтган тараққиёт натижаларини чуқур таҳлил қилган 

ҳолда кейинги йилларда халқимизнинг фаровонлигини янада ошириш, 

иқтисодиёт тармоқларини трансформация қилиш ва тадбиркорликни жадал 

ривожлантириш, инсон ҳуқуқлари ва манфаатларини сўзсиз таъминлаш ҳамда 

фаол фуқаролик жамиятини шакллантиришга қаратилган ислоҳотларнинг 

устувор йўналишларини белгиланди.  Тараққиёт стратегиясида миллий 

иқтисодиётни жадал ривожлантириш ва юқори ўсиш суръатларини таъминлаш 

бўйича белгиланган вазифалар доирасида «Яшил иқтисодиёт» 

технологияларини барча соҳаларга фаол жорий этиш орқали 2026 йилга қадар 

иқтисодиётнинг энергия самарадорлигини 20 фоизга ошириш ва ҳавога 

чиқариладиган зарарли газлар ҳажмини 20 фоизга қисқартириш чоралари 

кўриш вазифалари  белгиланди.18 

Асосий қисм 

Бугунги кунда, глобал иқлим ўзгариши масалалари бўйича бутун дунё 

ҳамжамиятига чуқур ташвиш туғдираётган бир вақтда, стратегик 

инвесторларни танлаш мезонларидан бири - электр энергияси ишлаб чиқариш 

ва истеъмол қилиш жараёнидаги ишлаб чиқариш чиқиндиларининг миқёси 

бўлиб, бу бизнес самарадорлигига ҳам, узоқ муддатли хавф-хатарларга ҳам 

таъсир қилади. Шундай қилиб, амалга оширилган таҳлил асосида биз тадқиқ 

қилаётган “Фарғона Иссиқлик-электр маркази”да электр энергиясини ишлаб 

чиқариш самарали тизими қуйидаги мезонларга жавоб бериши керак (1 -расм). 

 
 

 

1-расм. “Фарғона Иссиқлик-электр маркази”да электр энергияси 

ишлаб чиқариш самарали тизими мезонлари*. 

*Муаллиф ишланмаси 

Корхонада электр энергиясини ишлаб чиқариш самарали тизимини 

яратишнинг барча аниқланган мезонларга жавоб берадиган энг жозибали 

муқобил манбаларидан бири бу қайта тикланадиган энергия манбаларини 

электр энергияси ишлаб чиқариш ва энергия таъминоти тизимига киритишдир. 

Электр энергиясини ишлаб чиқариш ва таъминоти тизимида қайта 

тикланадиган электр энергия манбаларини яратиш ва улардан кенг 

фойдаланишни рағбатлантиришга қаратилган давлат сиёсатида зарур лойиҳани 

танлаш ва уни амалга оширишнинг самаралари таҳлили қуйидаги шаклда 

тақдим этилиши мумкин (2-расм). 

Қайта тикланувчи электр энергияси манбалари самарадорлиги (ҚТЭМС) 

тизими нинг назарий асослари ҚТЭМС ни жорий этиш чоралари учун долзарб 

бўлиб қолмоқда. Бироқ, энергия самарадорлигини ошириш бўйича чора-

тадбирларнинг аниқ тоифаси бўлган ҚТЭМСни жорий этиш лойиҳалари кенгроқ 

таъсир доирасига эга, шу билан бирга ушбу лойиҳаларнинг таъсир доираси 

нафақат компаниянинг ички бизнес жараёнлари билан чекланиб қолмайди. 

Шундай қилиб, таҳлил шуни кўрсатдики, ҚТЭМС ни амалга ошириш бўйича 

лойиҳалар бир қатор ижобий таъсирларни келтириб чиқаради. 

Бир ёки бир нечта лойиҳа томонидан яратилган кўплаб таъсирлар орасида 

компанияни ушбу лойиҳани амалга оширишга ундовчи асосий омиллар бўлган 

бир нечта асосий таъсирларни ажратиб кўрсатиш мумкин. Бундан ташқари, 

кўпинча ушбу таъсирлар фақат миқдорий хусусиятга эга бўлиши керак, шунда 

уларни лойиҳани инвестицион баҳолашга киритиш мумкин бўлади. Шубҳасиз, 

кўриб чиқилаётган лойиҳада, бизнес нуқтаи- назаридан, энергия сарфини 

тежаш самараси ишлаб чиқариш харажатлари таркибини оптималлаштиришга 

имкон беради ва шу билан рақобатдош устунликка эришади. Шуни таъкидлаш 

керакки, хорижий академик адабиётларда энергия самарадорлигини ошириш 

соҳасида инвестиция қарорларини қабул қилишга таъсир этувчи омилларни 

таҳлил қилиш жуда мунозарали масала. 

Шуни таъкидлаш керакки, хорижий академик адабиётларда энергия 

самарадорлигини ошириш соҳасида инвестиция қарорларини қабул қилишга 

таъсир этувчи омилларни таҳлил қилиш жуда мунозарали масала. Шундай 

қилиб, бир қатор олимлар таъкидлашларича, компаниялар нафақат даромадни 

максимал даражада ошириш мезони асосида, балки инвестиция лойиҳасининг 

стратегик табиати каби бир қатор бошқа омилларни ҳисобга олган ҳолда ишлаб 

чиқариш энергия самарадорлигини ошириш бўйича бир ёки бир нечта чора-

тадбирларни амалга ошириш бўйича инвестиция қарорларини қабул 

қиладилар. 

Хулоса ва таклифлар 

Электр энергиясини ишлаб чиқаришда самарадорлик таъминланишининг 

муҳим омилларидан бири маҳсулот таннархи ҳисобланади. Маҳсулот 

таннархини камайтириш бўйича қуйидаги чораларни кўриш лозим, деб 

ҳисоблаймиз: 

-импорт қилинадиган хом ашёларни имкон даражасида ўзимизда ишлаб 

чиқариладиган хом ашёлар билан алмаштириш, яъни маҳаллий хом ашёлардан 

самарали фойдаланиш; 

-янги қурилаётган корхоналарни хом ашё ресурсларига яқин жойда барпо 

этиш. Бу хом ашёларни ташиш билан боғлиқ транспорт харажатларини 

камайтиради; 

-ишлаб чиқариш харажатлари таҳлилини самарали ташкил этиш. Бу ишлаб 

чиқариш харажатларини самарадорлигини оши ради ва таннархни 

пасайтиришга имкон беради; 

-ишлаб чиқариш харажатларини юзага чиқиш ўрни, шакли ва жавобгарлик 

марказлари бўйича назорат қилишни такомиллаштириш; 

-харажатларни ўзгаришига таъсир этувчи ички ва ташқи омилларни тўғри 

аниқлаш ва ички омилларни самарали бошқариш; 

-ишлаб чиқариш харажатларини бошқаришда ички имкониятлардан ўз 

вақтида ва самарали фойдаланиш; 

-рақобатдош иқтисодиёт шароитида маҳсулот таннархини пасайтириш 

учун самарали бошқарув тизимини жорий қилишда хорижий давлатлар 

тажрибасини ўрганиш ва уни ўзимизга мослаб амалиётга жорий қилиш лозим. 

Хусусан, бизнинг фикримизча, "JIT" тизимини қўллаш ижобий самара беради. 

"JIT" тизимининг муҳим хусусияти маҳсулотларни йирик туркумларда ишлаб 

чиқаришдан воз кечиш, бунинг ўрнига узлуксиз, буюртма олинган вақтдан 

бошлаб маҳсулот ишлаб чиқариш ҳисобланади. Ушбу тизим "маҳсулотни унга 

талаб бўлгандагина ишлаб чиқариш" тамойилига асосланади, бу эса маҳсулотга 

бўлган талабни ҳар доим таклиф билан таъминлашга хизмат қилади19. "JIT" 

тизимини қўллаш хизмат сифатини кўтаришга ва баҳони аниқ белгилашга 

имконият туғдиради, ишлаб чиқариш харажатларини ҳисобга олиш жараёнини 

соддалаштиради. 

Мазкур тизимнинг асосий мақсади барча ортиқча харажатларни бартараф 

қилиш ва корхонанинг ишлаб чиқариш қувватларидан унумли фойдаланишни 

таъминлашдир. 

